
GWEITHGAREDD AR ARDDULLIAU DYSGU
Rydym i gyd yn dysgu mewn ffyrdd gwahanol.  Po fwyaf a ddeallwn am ein harddulliau dysgu ein hunain a rhai ein cydweithwyr, byddwn wedi ein harfogi’n well i  ddarparu profiad dysgu cyfoethog ac aml-synhwyrol i ddefnyddwyr amgueddfeydd, archifau a llyfrgelloedd.

Mae’r holiadur hunan-ganfyddiad hwn yn seiliedig ar ddamcaniaeth Howard Gardner ar Ddeallusrwydd Lluosog.    Bydd yn eich cynorthwyo i asesu cydbwysedd eich arddulliau dysgu, fel y gwelwch hwy ar yr adeg yma.    Nid yw’r hoffterau hyn yn sefydlog.  Bydd eich ymateb yn amrywio yn ôl eich hwyliau a’r cyd-destun dysgu, ac rydych yn debygol o fod â 3 neu 4 o hoffterau.   Mae’n bwysig cofio, y mwyaf y dysgwn ddefnyddio’r ystod lawn o fathau o ddeallusrwydd, y mwyaf effeithiol y byddwn fel dysgwyr.

Llenwch yr holiadur os gwelwch yn dda gan ddilyn y cyfarwyddiadau.   Ar y tudalennau dilynol trosglwyddwch eich sgorau i’r rhestr deallusrwydd lluosog ac yna adiwch y rhain i ddarganfod yr arddull dysgu sydd orau gennych.

DEWCH O HYD I’R ARDDULL DYSGU SYDD ORAU GENNYCH YN SEILIEDIG AR FODEL DEALLUSRWYDD LLUOSOG GARDNER
Sgoriwch rhwng 0 a 3 ar gyfer pob un o’r datganiadau hyn
0 = Nid yw hyn yn debyg i mi o gwbl

3 = Mae’r datganiad hwn yn debyg iawn i mi

2. Mae gen i synnwyr cyfeiriad da





3. Mae siartiau, diagramau, arddangosfeydd gweledol yn bwysig i’m  

      dysgu

4. Rydw i bob amser yn gwneud pethau fesul cam









5. Rwy’n sensitif i hwyliau a theimladau pobl o’m cwmpas





6. Mae gen i synnwyr cydbwysedd da ac rwy’n mwynhau symudiadau 
      corfforol



7. Rwy’n cadw neu’n hoffi anifeiliaid anwes neu anifeiliaid dof eraill






8. Mae angen i mi weld bod ‘rhywbeth ynddo i mi’ cyn i mi fod eisiau dysgu 
      rhywbeth



9. Rwy’n mwynhau bod yn yr awyr agored ac rwy’n gyfforddus yno





10. Rwy’n dysgu’n dda o sgyrsiau, darlithoedd a gwrando ar eraill





11. Rwy’n dysgu orau pan fo’n rhaid i mi godi a gwneud drosof fy hun







12. Rwy’n medru clywed a nodi offerynnau unigol mewn darnau 

      cymhleth o gerddoriaeth




13. Rwy’n mwynhau croeseiriau a phroblemau rhesymegol






14. Mae gen i allu naturiol i ddatrys dadleuon rhwng ffrindiau




15. Rwy’n cofio pethau fel rhifau ffôn





16. Rwy’n mwynhau gweithio neu ddysgu’n annibynnol 
SGORIO
Trosglwyddwch y canlyniadau (h.y. faint o bwyntiau a sgoriwyd gennych ar gyfer pob 
datganiad a restrwyd yn erbyn pob deallusrwydd) i’r wyth deallusrwydd a restrwyd ac 
yna cwblhewch adrannau’r cylch.

	Deallusrwydd
	Datganiadau
	Cyfanswm y sgôr

	Rhyngbersonol
	5, 14


	

	Mewnbersonol
	8,16


	

	Ieithyddol
	1, 10


	

	Mathemategol a Rhesymegol
	4, 13


	

	Gweledol a Gofodol
	2, 3


	

	Cinesthetig
	6, 11


	

	Cerddorol
	12,15
	

	Naturiaethol
	7, 9
	


Bydd hyn yn rhoi arwydd i chi o’ch arddulliau dysgu tybiedig ar adeg arbennig. Gweler 
isod am ddisgrifiad o bob un.

EDRYCHWCH AR EICH TRI DEWIS UCHAF

· Ydy hyn yn unol â’ch teimladau chi eich hun am eich                  hoffterau dysgu?
· Sut allai deall gwahanol arddulliau dysgu fod o gymorth yn                eich man gwaith?
· I ba raddau y mae cyfleoedd dysgu yn eich                 amgueddfa/llyfrgell/ archif yn adlewyrchu’r amrediad hwn o     arddulliau dysgu?   

· Ble mae’r bylchau?
Dysgwyr gweledol a gofodol

Mae gennych gof gweledol da iawn a byddwch yn medru cofio golygfeydd, gwrthrychau neu wynebau am flynyddoedd lawer. Rydych yn hoffi gwybodaeth a gyflwynir yn weledol megis siartiau, darluniau, delweddau, geiriau allweddol, mapio’r cof a chysyniadau. Mewn amgueddfa, archif neu lyfrgell mae’n debyg y byddwch yn ymateb yn dda i arddangosfeydd sy’n ysgogi'n weledol, i fideos, ffotograffiaeth a ffilmiau, a'r defnydd o liw.

Dysgwyr cerddorol

Mae gennych gof clywedol da a byddwch yn medru ymarfer neu ragweld sefyllfaoedd drwy eu “clywed” yn digwydd yn eich pen. Rydych yn ymateb yn dda i amrywiaeth o synau gan gynnwys synau amgylcheddol, cerddoriaeth a’r llais dynol. Byddwch yn mwynhau effeithiau sain, dweud storïau, a cherddoriaeth mewn amgueddfa, oriel neu archif.  

Dysgwyr cinesthetig

Medrwch ddefnyddio’ch corff mewn ffyrdd hynod o sgilgar a gwahaniaethol. Byddwch yn dysgu orau drwy wneud, gyda symudiadau corfforol yn gymorth i’r cof. Mae llawer o fechgyn yn ddysgwyr cinesthetig, ac yn ymateb yn dda i arddangosfeydd rhyngweithiol a chyfleoedd i deimlo, cyffwrdd a thrin, defnyddio cyfrifiaduron a gwneud pethau. Gallech fod yn aflonydd ac yn hoffi symud o gwmpas yn ystod gweithgareddau dysgu.

Dysgwyr rhyngbersonol

Rydych yn medru deall a chydweithio ag eraill. Rydych yn ymateb yn sydyn i newid mewn hwyliau ac yn addasu’ch ymddygiad yn unol â hynny. Rydych yn mwynhau trafodaethau a gwaith grŵp. Rydych yn dda am roi a derbyn adborth. Rydych yn debygol o ymateb yn dda i drafodaeth a gweithgareddau grŵp mewn amgueddfa, archif neu lyfrgell.

Dysgwyr mewnbersonol

Rydych yn gallu cymell eich hun ac rydych yn adnabod eich hun yn dda iawn. Rydych yn hoffi cael amser i ystyried yn ddistaw a’r cyfle i ddatblygu eich meddyliau a mynegi’r rhain.   Byddwch yn mwynhau treulio amser ar eich pen eich hun  mewn amgueddfa, archif neu lyfrgell yn ymchwilio, ac yn meddwl ac ystyried y profiad cyn sôn amdano wrth eraill.

Dysgwyr ieithyddol

Rydych yn sensitif i ystyr geiriau, eu trefn, eu sŵn, eu rhythm, eu ffurfdroadau, a’u gallu i newid hwyliau, perswadio neu gyfleu gwybodaeth. Bydd llawer o’r cyfleoedd dysgu mewn amgueddfeydd, archifau a llyfrgelloedd yn apelio i’ch math arbennig chi o ddeallusrwydd dysgu. Bydd llawer o’r bobl a ddenir i weithio mewn amgueddfeydd, llyfrgelloedd ac archifau yn ddysgwyr ieithyddol.

Dysgwyr mathemategol/rhesymegol

Rydych yn un sy’n datrys problemau a datrys pethau heb ddefnyddio geiriau. Rydych yn gweld patrymau a chysylltiadau yn rhwydd yn y byd o’ch cwmpas. Rydych yn hoffi i wybodaeth fod wedi’i osod mewn trefn resymegol, a gwneud cysylltiadau cryf rhwng cysyniadau. Mewn arddangosfa mewn amgueddfa, er enghraifft, rydych yn ymateb yn dda i symud ymlaen yn rhesymegol drwy gyfres o themâu neu syniadau. Mae eich arddull dysgu arbennig chi yn ymateb yn dda i ddulliau addysgu traddodiadol.

Dysgwyr naturiaethol

Rydych yn mwynhau bod yn yr awyr agored ac yn sylwi ar batrymau a rhythmau ym myd natur. Bydd gennych synnwyr cryf o’r hyn sy’n deg a byddwch eisiau meddwl 
am effaith eich gweithredoedd ar y rhai o’ch cwmpas. Mewn amgueddfa, archif neu lyfrgell, byddwch yn mwynhau mannau sydd â digon o awyr iach a golau naturiol, a byddwch yn gwerthfawrogi’r cyfle i dreulio peth amser y tu allan i’r adeilad fel rhan o ymweliad.

